
Tairiscint i gcomhair rún ó Pharlaimint na hEorpa maidir le ‘idirdhealú dearfach’ 
eitneachultúrtha san Eoraip

Tá Parlaimint na hEorpa,

– ag féachaint d’Airteagal 2 den Chonradh ar an Aontas Eorpach,

– ag féachaint do Riail 143 dá Rialacha Nós Imeachta,

A. de bhrí gur bunluach Eorpach í cóir chomhionann na saoránach;

B. de bhrí go bhfuil ‘gníomhaíocht dhearfach’ nó ‘idirdhealú dearfach’, mar a thugtar air, 
atá bunaithe ar eitneacht, cine nó cultúr neamhdhlisteanach agus go mbaineann sé an 
bonn den cheart chun cóir chomhionann a fháil;

C. de bhrí go bhfuil ‘idirdhealú dearfach’ á chur chun feidhme ar gach leibhéal rialtais ar 
fud na hEorpa agus, de réir sainmhínithe, gurb ionann é sin agus ciníochas córasach;

1. á chur in iúl gur geal léi rialú Chúirt Uachtarach na Stát Aontaithe nach féidir le cine a 
bheith ina fhachtóir a thuilleadh i gcinntí iontrálacha ollscoile;

2. á chur i bhfáth gur cineál mímhorálta idirdhealaithe é ‘idirdhealú dearfach’ nó 
‘gníomhaíocht dhearfach’; á chur i bhfáth gur cheart go mbeadh seasamh Martin Luther 
King, ‘nár cheart daoine a mheas de réir dhath a gcraicinn ach ar mhéid a gcarachtair’, 
lárnach do cheapadh beartais;

3. á iarraidh ar na Ballstáit deireadh a chur le ‘gníomhaíocht dhearfach’ eitneachultúrtha 
nó chinebhunaithe; á iarraidh ar na Ballstáit caingean dlí a ghlacadh chun cosc agus 
deireadh a chur le haon idirdhealú déistineach den chineál seo;

4. á threorú dá hUachtarán an rún seo a chur ar aghaidh chuig an gCoimisiún, chuig an 
gComhairle agus chuig rialtais agus parlaimintí na mBallstát.


